
Die lewe is kort – trap in die waterplasse

Ons Overbergstreek het deur die jaar bo-
gemiddelde reën gehad en die graan het 
baie belowend gegroei. Nou, aan die begin 
van oestyd, het ons baie reën gehad. 
Die langnaweek van einde September 
se reën het groot skade in plekke soos 
Franschhoek en kusdorpe soos Stanford 
en Hermanus gemaak. Lidmate in Stanford 
en Bredasdorp het waterskade gehad. Die 
pad tussen Bredasdorp en Swellendam is 
toegemaak net na die Bredasdorp-erediens 
van Sondag 24 September. Bredasdorp 
was afgesny van die buitewêreld.

Die skiereiland se mense wat die langnaweek in die binneland gaan kuier het, kon nie 
teruggaan Kaapstad toe nie omdat al die paaie na die Kaap gesluit was. Krisisse laat soms 
die goeie in mense na vore kom. Swellendam en ander dorpe soos Robertson het hul harte 
oopgemaak en gemeenskapsale, kerksale en private gastekamers beskikbaar gestel vir die 
gestrande motoriste.

Die afgelope 15 jaar se gemiddelde reënval in Swellendam is 841 mm per jaar. Tot einde 
September hierdie jaar het ons reeds 996 mm gehad, waarvan 119 mm gedurende die 
langnaweek was. Bredasdorp het daardie naweek meer as 230 mm gehad.
 
Die baie reën het skade gebring, skade omdat die ryp graan nie geoes kan word nie. Die 
graan is te nat om te oes en die stropers kan vasval. Gars wat platgesny is en dan baie reën 
kry, kan begin uitloop. Die baie reën het van die gars se pitte laat oopbars, dit kan maak dat 
die gars voergraad is, waarvoor die boer R2 000 per ton minder kry. Gars en koring wat nog 
mooi in die aar gestaan het, het van die baie reën begin omsak en dit maak dit moeiliker om 
dit plat te sny en te dors. Kanola moet ook op die regte tyd afgesny word anders bars die 
peultjies oop en die pitjies val op die grond.

Vrydagnag 6 en Saterdag 7 Oktober het dit weer aanmekaar gereën, ook 119 mm. Sondag 
se preek was oor die Lewende Water van Johannes 4. Daar was ’n plaat water op ’n deel 
van die kerk se grasperk, op plekke 150 mm diep. Na die diens het twee dogters hul skoene 
uitgeskop en in die water gaan loop. Elkeen met nog ’n bietjie kind in hom/haar wou dit eintlik 
doen. Sommige het. Daar is genoeg seer en ernstige dinge in die lewe, soms moet ’n mens 
net in die waterplasse spring dat die water so spat, en die oomblik geniet. Willem, uit die 
pastorie, se verstandige ma het ook sy tweejarige voete se skoene en kouse uitgetrek sodat 
hy die water kon gaan ontdek. Hy het hom verwonder aan sy voetjies in die helderskoon 
water op die gras.

Daar kan baie simboliek in die foto ingelees word. Die vorige dominee, klein Willem en die 
huidige dominee, al drie kaalvoet in die water. Simbolies van die verlede, die toekoms en 
die hede. Die water, klein Willem en die boom voor die kerktoring is ook simbolies van groei 
en opkyk na bo.

Ds Thomas Joubert, Emeritus

Lief en leed

	• Diak Sarie Herbst (83), staatmakerdiaken vir dekades van Gemeente Lichtenburg, is 
onlangs in haar slaap oorlede. Oudl Dries le Roux vertel: “Sy het nie vir mense gewerk nie, 
maar vir die Here: ’n ware Spreuke 31-vrou. Vroeg in die oggende opgestaan om pannekoek 
te bak en af te lewer by verskeie plekke. So het sy die naam Tannie Pannekoek gekry. Haar 
projek het die grootste individuele bydrae tot die jaarlikse Oesfees gelewer. Dinsdae het 
sy leiding geneem by die vendusie, wat ’n belangrike komponent van die NHSV se fondse 
was. Sondae was sy getrou in die erediens. Verder het sy in haar lewe 269 eenhede bloed 
geskenk. Voorwaar ’n voortreflike mens wat gemis gaan word. Ons eer en respekteer haar 
nagedagtenis.” 

	• Ons vra voorbidding vir dr Willie Strydom en sy dogter, mev Tanya de Bruin, van 
Gemeente Eikenhof, wat tans ernstige gesondheidsprobleme ervaar. 

	• Dr Johan Bester (Randfontein Midpark) se eerste kleinkind is gebore! Dr Bester se dogter 
Carla en haar man, Jan de Klerk, ’n veearts in Rugby, Brittanje, het op 5 Oktober hul 
eerste kind, ’n seuntjie (Jacques), in die wêreld verwelkom. Baie geluk! 

	• Baie geluk aan Lelanie Dykema, vrou van ds Willem Dykema van Windhoek, wat onlangs 
haar LLB-graad verwerf het! 

	• Dr Daan van Wyk (jr) is Sondag 1 Oktober deur sy vader, dr Daan van Wyk (sr), in Gemeente 
Van der Hoff bevestig, terwyl sy seun, Theuns, as ouderling voorgelees het. Op die foto is 
die drie Van Wyk-manne saam. 

	• Die erediens waartydens prof WA (Wim) Dreyer emeritaat aanvaar, vind plaas op 22 
Oktober vanaf 09:00 by Gemeente Pretoria-Oos, Delyweg 100, Waterkloofpark. 

	• Mnr Johan Kok, ’n pensioenaris van die Oos-Kaap, is reeds jare lank op soek na ’n 
oorspronklike Afrikaanse Kanselbybel 1933/1953. Baie gemeentes het nog sulke Bybels 
in hul kaste (sommige is op uitstalling) en is dalk bereid om een te verkoop. Kontak mnr Kok 
direk by 083 233 9192.

	• Die volgende predikante verjaar tot 20 Oktober, en word hartlik geluk gewens:

	○ Donderdag 12 Oktober:	 Di GDJ (Gert) Macdonald (54) (Nelspruit), 
	○ 		  BC (Barrie) Oberholzer (59) (Grootfontein/Tsumeb) en 	

		  M (Milankie) van der Walt (60) (Namib-Suid)
	○ Dinsdag 17 Oktober:		  Prof JH (Jan) Barkhuizen (83) (emeritus) 
	○ Woensdag 18 Oktober:	 Dr JH (Johan) van Staden (57) (Sionspoort) en 		

		  ds JBJ (Kiewiet) van Deventer (51) (Joachim Prinsloo/ 	
		  Ruskoppies) 

	○ Donderdag 19 Oktober:	 Ds HN (Hein) Kloppers (54) (Koster/Magaliesburg/		
		  Noordrand) 

Gemeentes en bediening

	• Werkruimte: Samewerkende Gemeentes Boksburg en Witfield. Aansoeke word 
ingewag van gelegitimeerde predikante van die NHKA om hierdie bedieningsruimte 
te vul. Die samewerkende gemeentes is Boksburg en Witfield aan die Oos-Rand, twee 
stadsgemeentes in die ring van Germiston. Boksburg het ’n sieletal van ongeveer 205, 
en Witfield ’n sieletal van ongeveer 78 wat meestal uit bejaarde lidmate bestaan. Die 
gemeentes se kerkgeboue is sowat 10 km uitmekaar en daar word elke Sondag op albei 
plekke ’n erediens gehou.

Aard en omvang: Van die predikant sal verwag word om die normale aktiwiteite van 
die gemeentes, soos prediking, kategese, spesiale eredienste en fondsinsamelings, te 
organiseer en te fasiliteer. Kontak met die lidmate, siekebesoek en huisbesoek is baie 
belangrik, en pligte soos in die Kerkorde moet uitgevoer word. Albei kerkrade verwag van 

Diak Sarie Herbst

die predikant om goed gefundeerde preke wat motiverend en leersaam is, aan te bied. Die 
predikant sal in albei gemeentes bevestig word.

Vergoeding: Die predikant sal aangestel word volgens kontrak vir ’n aanvanklike periode 
van 12 maande en sal vergoed word deur ’n enkele kontantbedrag wat R32 000 per maand 
sal beloop.

Aansoeke: Aansoeke sluit op 15 Oktober 2023 en moet vergesel wees van ’n verkorte CV 
wat die kontakbesonderhede van twee referente insluit. Aansoeke word gestuur aan beide 
administratiewe beamptes van die gemeentes: Anneli Louw (nhkwitfield@gmail.com) en 
Bernadene du Preez (nhkaboksburg@gmail.com).

Diensaanvaarding: So spoedig moontlik, maar onderhandelbaar. Die kerkrade behou die 
reg voor om die lys van kandidate na die sluitingsdatum te verklein of te vergroot en mag 
self ander kandidate nader. Indien nodig, sal die pos weer geadverteer word. Vir enige 
navrae, kontak Anneli Louw (084 627 7253) of Bernadene du Preez (079 883 8741).

	• Werkruimte vir voltydse bediening: Gemeente Alberton. Aansoeke word ingewag 
van gelegitimeerde predikante van die NHKA om die werkruimte te vul ná die emeritaat-
aanvaarding van die huidige predikant op 29 Februarie 2024.

Gemeente: Die gemeente dink met ’n kopspiritualiteit oor kerkwees, maar funksioneer in 
hulself met ’n hartspiritualiteit. Die gemeente is gereed vir groei en sal veral wil fokus op die 
herontdekking van hul roeping. Die gemeente wil deur die liefde van God dien en meelewe 
tot sy eer.

Die gemeente is 77 jaar oud. Die gemiddelde ouderdom van die gemeente se 289 belydende 
lidmate en 43 dooplidmate is 52 jaar. Dit is ’n pastorale gemeente in die hartjie van Alberton.

Die gemeente se kerkgebou is in Alberton (Tweedelaan 82). Daar is geen pastorie beskikbaar 
nie. Die suksesvolle kandidaat sal vir eie verblyf verantwoordelik wees. Die lidmate woon in 
en om die dorp. Kontak met die lidmate en huisbesoek is baie belangrik.

Die gemeente kan die predikant tans vergoed met ’n totale pakket van vyfhonderd duisend 
rand per jaar. Enige predikant met meer diensjare, wat vir dié versorging kan begin werk, is 
welkom om aansoek te doen.

Leraarsprofiel: Die leraar moet lief wees vir die Here en sy kudde. Die Hervormde identiteit 
en etos is vir die gemeente belangrik.

Aansoeke sluit op 22 Oktober 2023. Aansoeke moet vergesel wees van ’n CV en ’n kort 
verslag van die kandidaat se VBO-krediete. Met ontvangs van die CV sal ’n vraelys aan 
u gestuur word. Die vraelys moet eerlik en sorgvuldig ingevul word. Dit moet per e-pos 
gestuur word aan die skriba (Cobus van Wyk) by alberton@nhk.co.za. Enige ander navrae 
kan skriftelik aan dieselfde adres gerig word. Alle aansoeke word vertroulik hanteer. Die 
kerkraad is nie verplig om een van die aansoekers te beroep nie.

	• Werkruimte vir voltydse bediening: Gemeente Suidoos-Witbank. Aansoeke word 
ingewag van gelegitimeerde predikante van die NHKA om hierdie bedieningsruimte te vul. 
Dit is merendeels ’n stadsgemeente met 700 belydende lidmate.

Aard en omvang: Die normale aktiwiteite van die gemeente wat van die predikant verwag 
word, is prediking, kategese, spesiale eredienste, hulp met fondsinsamelings, siekebesoek, 
huisbesoek en pligte soos in die Kerkorde.

Vergoeding: Die predikant sal aangestel word op die traktementskaal 9-10 jaar; huistoelaag 
sal verskaf word.

Aansoeke sluit op 26 Oktober 2023. Stuur slegs ’n verkorte CV na sowitbank@nhk.
co.za. Vir navrae, kontak die gemeentekantoor by 087 148 9438.
 

mailto:nhkwitfield@gmail.com
mailto:nhkaboksburg@gmail.com
mailto:alberton@nhk.co.za
mailto:sowitbank@nhk.co.za
mailto:sowitbank@nhk.co.za

	• Werkruimte vir deeltydse bediening: Gemeentes Otjiwarongo/Outjo-kombinasie. Die 
kombinasie Otjiwarongo/Outjo in Namibië beskik oor ’n vakante werkruimte vir ’n deeltydse 
predikant. Unieke wetlike voorskrifte oor werkpermitte deur die Namibiese regering beperk 
die opsies wat die gemeentes kan uitoefen vir die bediening. In die lig daarvan is die ideale 
kandidaat vir die deeltydse pos ’n geëmeriteerde predikant in die ouderdomsgroep 65 tot 
68 jaar wat nog die energie en inisiatief het vir gemeentewerk vir ’n periode van twee tot 
vyf jaar. Die kombinasie sal aansoek doen vir ’n tydelike werkpermit vir twee jaar, wat 
herhaal sal word indien die persoon vir langer kan of wil bly. Die vergoedingspakket sluit 
in: ’n gemeubileerde pastorie in Otjiwarongo; ’n gemeentemotor plus brandstof; en ’n 
kontantvergoeding per maand. Skakel ds Barrie Oberholzer by +264811487465 vir verdere 
inligting en administratiewe reëlings soos vir ’n mediese fonds.

	• Gemeente Hartebeeshoek nooi almal wat die afgelope 40 jaar betrokke was by die 
gemeente na hul feesgeleentheid om hul 40ste verjaardag te vier.

Saterdag 28 Oktober: 	 Basaar vanaf 09:00
Sondag 29 Oktober: 	 Erediens 09:00, met Massanagmaal, 				  
				    groeteboodskappe en lofofferete 

Bevestig teenwoordigheid teen 20 Oktober
Hans van der Merwe 071 331 2428
Lukas Vorster 081 354 0777

Ander poste beskikbaar

	• Die Volkskool Bethal vir Christelike Onderwys het ’n vakature vir ’n skoolhoof, 
diensaanvaarding Januarie 2024. Kontak die voorsitter by riffies@lantic.net of 086 559 
8743. Die sluitingsdatum vir aansoeke is 30 Oktober 2023.

’n Gedig 

Skuilplek

Wees U my soetdoring 
in wie ek skuil;
bedek my in die fel son
met u skadu.
Beskerm my teen die slang 
wat stadig en onsigbaar seil,
dan skielik pik
na dié wat onbehoedsaam
sluimer of starend sit en broei.
Gee dat ek nie wil wegvlieg 
in die blou, maar vegtend my verbeel
my vlerke is geknip.

Mag ek gereed wees die oomblik 
wanneer kuikens die dop deurprik.
(Moet ek die diederik ook voed 
en teen aasvoëls behoed?)
Wanneer penveer donsveer vervang 
en jong voëls gretig-bang
die nes verlaat,
mag hul in U-formasie koers kies: 
tussen telefoonpaal en televisietoring
nes vind in die soetdoring.

Trienke Laurie
(Uit: Skietspoel, 1997)
(Trienke Laurie 10/05/1946 – 02/10/2023)

mailto:riffies@lantic.net

Vergaderings

	• Donderdag 12 Oktober:	 Rata Finkom
	• Vrydag 13 Oktober: 	 Moderamen
	• Dinsdag 17 Oktober: 	 Kuratorium
	• Woensdag 18 Oktober: 	 ADV Finkom
	• Vrydag 20 Oktober: 	 Oudit- en Risikokomitee

Kerklike publikasies

	• In die Oktober 2023-uitgawe van Die Christelike Vrou word Eerlikheid aan die klok 
gehang in ds Hannelie Botha se redaksioneel. Christie Bloem, voorsitter NHSV Weskus, 
vertel ons meer van Bokkoms! wat ’n groot toeriste-aantreklikheid is van die Weskus. Ds 
Carel Johann de Bruin, sekretaris van die Komitee vir die Argief, Museum en Biblioteek, 
deel ds Marina Kok-Pretorius se vertelling oor haar gemeente, Potchefstroom, die oudste 
Hervormde gemeente in Suid-Afrika, se kanselkleed in Die kanselkleed (Deel 9). It takes 
a village to raise a child skyn die kollig op die dinamika van verskillende tipes gesinne 
en die kerk se betrokkenheid, soos verduidelik deur ds Chantelle Maree van Gemeente 
Meyerton-Suid. Ons sluit af met Die Monster wat die ultramaraton Die Munga as Rata se 
fondsinsamelingsprojek uitlig, met Alphonso Theron wat hierdie uitdaging gaan aanpak. 
Volg die skakel na ons NHSV publikasies https://nhsv.org.za/publikasies/. 

	• Die Kerkkalender vir 2024 wat die afdeling Kerklike Kommunikasie vir gebruik in ons 
gemeentes voorberei het, is nou hier op die Kerk se webblad beskikbaar. Teken asseblief 
aan om toegang tot die kalender te verkry. Die kalender bevat inligting oor die kerklike 
feesdae, openbare vakansiedae, skooltermyne en spesiale geleenthede wat vir die hele 
Hervormde Kerk van belang is. Gemeentes kan hul eie gemeenteprogram daarop invul en 
die kalender in gedrukte formaat of elektronies onder hul lidmate versprei. 

Toerusting

https://eur02.safelinks.protection.outlook.com/?url=https%3A%2F%2Fnhsv.org.za%2Fpublikasies%2F&data=05%7C01%7Cproduksie%40nhk.co.za%7C31e2d57e53504353fc0f08dbc9bd1629%7C7038b565ddf142c58877599c22f69a46%7C0%7C0%7C638325586233572721%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=IDy9%2BCCFmNW67WbOSdYOUlcw0TGspSSq%2BS7m%2FVaj6Z4%3D&reserved=0
https://nhka.org/korporate-id/

	• Ouderlinge kan gerus die Hervormde Teologiese Kollege (HTK) se webtuiste besoek. 
Gaan na https://hervormdeteologie.co.za/ouderlinge/ vir inligting oor gevorderde 
toerusting vir ouderlinge. Tans verskyn daar reeds YouTube-skakels, PowerPoint-
aanbiedings en Word-dokumente van Module I – Die fasilitering van ’n erediens (ds 
Hannes van der Merwe); Module II – Hoe berei predikante preke voor (dr Gerhard Nel); 
en Module III – Die aanbied van ’n preek (prof Yolanda Dreyer). Prof Stephan de Beer se 
aanbieding van 29 Mei, Hoe om jou gemeenskap beter te verstaan, is ook daar beskikbaar. 
Laasgenoemde kan ook direk by https://youtu.be/TnQNNDxzmP4 afgelaai word. Module 
II – Die kuns van goeie gesprekvoering (dr Johan Bester) is beskikbaar by https://youtu.
be/VfUgoBXodwA, Hoe om lidmate in tye van krisis te begelei (dr Annelie Botha) by 
https://youtu.be/dUJ9kXs4Tvw, en Siekebesoek en sterwensbegeleiding (dr Annelie 
Botha) by https://youtu.be/AcAQ3DrH7yw. 

Fondsinsamelings

	• Gemeente Hartebeeshoek: Outydse Basaar 
Ons vier 40 jaar (1983-2023)
Saterdag 28 Oktober vanaf 09:00
Plantainlaan 55, The Orchards
Winskoopvleis en groenteverkope
Vir die smulpape: pannekoek, pap-en-kaiings, kerrie-en-rys, ens
Vir die pret: Skyfskiet, vlooimark, veiling, plaasdiere, ens
Vir meer inligting, kontak dr Cobus by 082 370 5038

	• Gemeente Bellville: Lentefees
Saterdag 28 Oktober 09:00-14:00
Kom eet, kuier en geniet die dag saam met ons
hv Ganzekraal en Meerlust, Oakglen, Bellville

	• Gemeente Randburg: Swaeltjiefees 
Kom ondersteun ons jaarlikse Swaeltjiefees 
Saterdag 28 Oktober 08:00-14:00 
Kerkstraat 1, Ferndale, Randburg
Watertandlekker pannekoek, sosaties, jaffles, pap-en-kaiings 
Melkkos, lamskerrie-en-rys, boereworsrolle, lekkers, vetkoek en koek 
Maak keel nat by die tee- en dorstuin
Trompoppies, junior- en seniorkore van Laerskool Unika 
Plaaslike kunstenaars om jou te vermaak
Vir die kinders is daar ’n spookhuis, speletjies en verfbal 
Skaaktoernooi en ’n dieretuinuitstalling 
Uitstallers met ’n verskeidenheid produkte te koop 
Uitstalling van die Bybelgenootskap
Kom geniet die dag saam met ons!  

https://eur02.safelinks.protection.outlook.com/?url=https%3A%2F%2Fhervormdeteologie.co.za%2Fouderlinge%2F&data=05%7C01%7Cproduksie%40nhk.co.za%7Cc34ae646a8a94026c55208db561115de%7C7038b565ddf142c58877599c22f69a46%7C0%7C0%7C638198403609622221%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=tjXWghtziBgJrJUdlNm%2FNt35s3gCtj4q%2Bsob1K2cgyU%3D&reserved=0
https://eur02.safelinks.protection.outlook.com/?url=https%3A%2F%2Fyoutu.be%2FTnQNNDxzmP4&data=05%7C01%7Cproduksie%40nhk.co.za%7C366a02d4ea92491e6d1508db6104e6b1%7C7038b565ddf142c58877599c22f69a46%7C0%7C0%7C638210445925331103%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=z1T4nvj81MzFhuhleY0jqsyXybohVJH3%2FCbKt91nl2U%3D&reserved=0
https://eur02.safelinks.protection.outlook.com/?url=https%3A%2F%2Fyoutu.be%2FVfUgoBXodwA&data=05%7C01%7Cproduksie%40nhk.co.za%7C1da259790b1746c5fba708db9270c220%7C7038b565ddf142c58877599c22f69a46%7C0%7C0%7C638264785254372089%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=%2FCAxossHLsw1Em4GlFiDWnDS6rMVf%2FKILEfdGY5MEE8%3D&reserved=0
https://eur02.safelinks.protection.outlook.com/?url=https%3A%2F%2Fyoutu.be%2FVfUgoBXodwA&data=05%7C01%7Cproduksie%40nhk.co.za%7C1da259790b1746c5fba708db9270c220%7C7038b565ddf142c58877599c22f69a46%7C0%7C0%7C638264785254372089%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=%2FCAxossHLsw1Em4GlFiDWnDS6rMVf%2FKILEfdGY5MEE8%3D&reserved=0
https://eur02.safelinks.protection.outlook.com/?url=https%3A%2F%2Fyoutu.be%2FdUJ9kXs4Tvw&data=05%7C01%7Cproduksie%40nhk.co.za%7Ccfcca3582cb2419e3dd408db9cfcbe4b%7C7038b565ddf142c58877599c22f69a46%7C0%7C0%7C638276381567550981%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=Z6tsWnJ5trct3ltxAaJf7NNqf6aH8XSCMC8MMBpiXJ4%3D&reserved=0
https://eur02.safelinks.protection.outlook.com/?url=https%3A%2F%2Fyoutu.be%2FAcAQ3DrH7yw&data=05%7C01%7Cproduksie%40nhk.co.za%7Ceef34cb5ea434337e8fb08dba84af7ef%7C7038b565ddf142c58877599c22f69a46%7C0%7C0%7C638288812164186129%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=vQtTx8yq2ey7bRhStNxhtKXVSro0zSdwt92u8q5PZaQ%3D&reserved=0

	• Alphonso Theron (61) het besluit om twee monsters aan te durf. Hy wil die Munga, een 
van die heel moeilikste ultramaratons vir bergfietse in die wêreld, voltooi – vir Rata en die 
kinders wat so dapper teen hul monsters stry! Die deelnemers moet meer as 1 100 km 
tussen Bloemfontein en Wellington binne 5 dae aflê. Om die monster van Rata se tekort 
aan inkomste te tem, wil Alphonso R1 000 000 insamel – 1 000 persone of instansies wat 
elk R1 000 skenk.

https://rata.org.za/alphonso-se-monsteruitdaging/

Elektroniese betalings
Rata Maatskaplike Dienste MSW
ABSA tjekrekeningnommer: 020 600 209
Takkode: 632005
Verwysing: MUNGA + Naam   

	• Daar is ’n geleentheid vir ’n gemeente of individu om by die Centurion Boeremark op 
Saterdae pannekoek en/of jaffles te verkoop. ’n Stalletjie kos R250 per Saterdag. Deposito 
R250 eenmalig en sertifikaat van Tshwane vir kosverkope eenmalig R920. Kontak Christo 
Potgieter by 072 737 3644.

	• Oornagfasiliteite: Seniordal. Seniordal beskik oor oornagfasiliteite vir persone wat 
vergaderings of kongresse moet bywoon, of wat dokters moet besoek, of verblyf benodig 
vir familie van persone wat in die hospitaal is. Daar is veilige parkering en 24-uur-sekuriteit. 
Vir navrae oor tariewe en vir besprekings, kontak Salomie Stolz gedurende kantoorure 
08:00-12:00 by 012 329 4318, of na ure by 083 308 0520.

Barmhartigheid

	• Poste beskikbaar by die Diakonale Pleegsorghuis Elsburg. Die suksesvolle kandidate 
sal optree as pleegouers vir ses seuns en verantwoordelik wees vir hul fisiese, emosionele en 
skolastiese hantering, met die ondersteuning van ’n multidissiplinêre span wat maatskaplike 
werkers insluit. Persone tussen die ouderdomme van 30 en 55 jaar kan aansoek doen 
(verkieslik ’n getroude egpaar). Persone van ander kerkgroepe met dieselfde Christelike 
grondslag as die NHKA kan aansoek doen, maar die suksesvolle kandidate sal vir die 
tydperk van hul aanstelling moet inskakel by die betrokke NHKA-gemeente. Benewens 
’n maandelikse kontantvergoeding, word gratis inwoning in die DPS-huis ook by die pakket 
ingesluit. Die geskikte kandidate moet bereid wees om psigometriese toetse te ondergaan. 
Met aanstelling sal hulle opleiding in ontwikkelingstrauma ontvang. Die sluitingsdatum vir 
aansoeke is 31 Oktober 2023. Kontak mnr Otto Viljoen by 079 495 2007 / 060 968 4907 
/ kinderhuise@nhk.co.za, of mev Suzanne van Deventer by 066 477 8904 / suzanne@
rata.org.za. Besoek gerus ook die webtuiste www.pleegsorg.org.za of die Facebookblad 
DPS Huise. 

	• Louis Trichardt-behuisingskompleks vir bejaardes in Danville, Pretoria, bied kamer-
geriewe met twee etes per dag teen R3 850 per maand. Vir meer inligting, kontak mev 
Yvonne Willemse of matrone Jenny Wesson by 012 386 5310.

https://eur02.safelinks.protection.outlook.com/?url=https%3A%2F%2Frata.org.za%2Falphonso-se-monsteruitdaging%2F&data=05%7C01%7Cproduksie%40nhk.co.za%7C487dad42dfee40f2978108db94bd1343%7C7038b565ddf142c58877599c22f69a46%7C0%7C0%7C638267312049828079%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=HI4a3qBW5IwDS7Me9XMenKYYYT8YsU0dmHc04Zbfoo0%3D&reserved=0
tel:0727373644
mailto:kinderhuise@nhk.co.za
mailto:suzanne@rata.org.za
mailto:suzanne@rata.org.za
http://www.pleegsorg.org.za
https://nhka.org/wp-content/uploads/2023/10/Vorm-Blitspos-A.pdf

	• Ons Tuis (Andries Marié Oosthuizen) in Parys het plek beskikbaar in die tehuise vir 
versorging van verswakte bejaardes teen R9 760 per maand. ’n Volledige versorgingsfasiliteit 
sluit in 24-uur-versorging, drie maaltye per dag en sekuriteit. Behuisingsfasiliteite teen 
R5 990 per maand is ook beskikbaar op dieselfde perseel; dit sluit drie etes en weeklikse 
wasgoed en skoonmaak van kamers in asook gratis deelname aan sosiale programme. Vir 
meer besonderhede, skakel matrone Teresa Broodryk by 056 811 2185.

	• Seniordal-aftreeoord is die eiendom van die NHKA se Gemeente Pretoria en spesialiseer 
in lewensregverkope en verhuring aan selfversorgende persone ouer as 55 jaar. Die oord 
is geleë in die veilige omgewing van Rietondale in Pretoria. Seniordal beskik oor 24-uur-
veiligheidsdienste en toegangsbeheer, en bestaan uit die volgende woonstelle:

Enkelwoonstel (bachelor): R495 000
Eenslaapkamer: R515 000
1½-slaapkamer: R520 000
Tweeslaapkamer: R560 000

Tans is daar ook ’n enkelwoonstel (bachelor) te huur vanaf 1 Oktober 2023, teen R5300 
per maand. Kontak Salomie Stolz by 012 329 4313 of 083 308 0520 (08:00-12:00) vir meer 
inligting.

	• Herfsakker Selfsorg-aftreeoord in Groblersdal: Behuising beskikbaar vir persone ouer 
as 60. Geen versorging beskikbaar nie, persone moet selfversorgend wees. Geen etes 
word voorsien nie. Eie tuin. Tariewe is per vierkante meter en verskil van huis tot huis. 
Deposito van twee maande huur betaalbaar. Vir meer besonderhede, skakel Frik Rossouw 
by 082 830 6591.

	• Belfast Rusoord bied onder meer 24-uur mediese versorging, CCTV, 24-uur-
toegangsbeheer, drie gebalanseerde maaltye per dag, en aktiwiteite vir elkeen. Daar is 
fasiliteite vir semiversorging, verswakte bejaardes, en woonstelle vir selfversorging. Kontak 
Riana de Villiers by 013 253 31211 / 063 663 7449 / manager@belfastrusoord.co.za vir 
meer inligting en tariewe.

	• Athalia Uitreik in Bloemfontein bied verblyf vir en versorging van bejaardes en persone 
met gestremdhede. Daar is enkel- en deelkamergeriewe in ’n huislike atmosfeer, verblyf 
met drie etes ingesluit, verblyf sonder versorging, en 24-uur-versorging. Navrae: 079 826 
6363 / 084 023 0315 / 051 522 6089 / navrae@athalia.co.za / www.athalia.co.za.

Studentesake

	• Studentebehuising. Gemeente Stellenbosch kan veilige behuising op die kerkterrein 
en op die kampus aan studente verskaf. Dit bestaan uit óf enkelkamers met gedeelde 
fasiliteite, óf eenmenswoonstelle. Skakel dr Chris le Roux by 079 495 3239 of stuur ’n e-pos 
na stellenbosch@nhk.co.za vir meer inligting.

	• Studentebehuising. Gemeente Philadelphia verskaf aan studente veilige behuising by 
Fleur de Lis op die kerkterrein. Dit bestaan uit enkelkamers met gedeelde fasiliteite. Die 
behuising is binne stapafstand van die kampus en winkelsentrums. Skakel dr Sanrie de 
Beer by 083 226 1866 of stuur ’n e-pos na nhkphiladelphia@gmail.com vir meer inligting.

Betaalde advertensies in hierdie nuusbrief

Advertensies waarvan ’n private individu of instansie die begunstigde is, of waarin ’n 
gemeente ’n projek prominent wil bekendstel, kan in hierdie nuusbrief geplaas word. 
(Tekskennisgewings van gemeentes is gratis.) Indien ’n jpg-weergawe van die advertensie 
voorsien word, moet dit 15,5 cm breed x 6,5 cm hoog wees, resolusie 1878 x 815 pixels, 
150-300 dpi.

mailto:manager@belfastrusoord.co.za
mailto:navrae@athalia.co.za
http://www.athalia.co.za
mailto:stellenbosch@nhk.co.za
mailto:nhkphiladelphia@gmail.com

Dr Johan van Staden
Ds Etienne Fourie en dr Annelie Botha
Mev Tessa Oppermann
Mnr Hugo van NIekerk

Redakteur:
Subredakteurs:
Koördineerder:

Uitlegkunstenaar:

Stuur die voorgestelde teks van nie meer nie as 75 woorde met of sonder eenvoudige 
grafika of ’n foto saam met die bewys van betaling aan mev Tessa Oppermann, per e-pos na 
produksie@nhk.co.za. GEEN advertensie sal geplaas word sonder die betalingsbewys nie. 

Die teks en bewys van betaling moet mev Oppermann bereik teen 16:00 op die Maandag 
voor die betrokke uitgawe se verskyning. Blitspos word normaalweg die Woensdagoggend 
afgehandel en teen die middag op die webblad gelaai. Indien die plasing meer as een keer 
moet geskied, moet aangedui word op watter datums dit moet verskyn, met betaling vooruit vir 
al die beoogde plasings. 

Die koste is R250 per plasing (BTW ingesluit). Die verskuldigde bedrag moet uitgemaak 
word aan die Raad van Finansies, ABSA tjekrekening nommer 020-000-287, takkode 632-005, 
verwysing: u naam + Blitspos. Neem kennis dat die redaksie in uitsonderlike gevalle 
mag besluit om ’n advertensie nie te plaas nie en die adverteerder se geld terug te 
betaal.

Gebed vir die week

Omsirkel my, Vader, 
hou hoop hierbinne,

sluit wanhoop uit.

Omsirkel my, Vader, 
hou vrede hierbinne,
keer verwarring weg.

Omsirkel my, Vader, 
kalmeer my gemoed,
maak die storms stil.

Omsirkel my, Vader, 
gee my nuwe krag,

neem die benoudheid weg.

Keltiese sirkelgebed (Caim prayer)
beckyeldredge.com

@beldredge98

(Afrikaanse verwerking: Tessa Oppermann)  

mailto:produksie@nhk.co.za

